
Samvitprasada Stotram

ஸம்வித்ப்ரஸாத³ஸ்தோத்ரம்

ஸர்வார்த²தா³ஸர்வஜக³த்ப்ரஸூதி:ஸர்வேஶ்வரீ ஸர்வப⁴யாபஹந்த்ரீ ।
ஸர்வோந்நதா ஸர்வபூ⁴தாந்தரஸ்தா²ஸம்விந்மயீ மே ப⁴வது ப்ரஸந்நா ॥ 1॥
ஸமஸ்தவிக்⁴நௌக⁴விநாஶகாரிணீ ஸமஸ்தப⁴க்தோத்³த⁴ரணே விசக்ஷணா ।
ஸமஸ்தஸௌந்த³ர்யவிமர்ஶரூபிணீ ஸம்விந்மயீ மே ப⁴வது ப்ரஸந்நா ॥ 2॥
வித்³யா ஶிவாங்கஸ்தி²தவாமரூபா விஶுத்³த⁴விஜ்ஞாநஸுகை²கதோ³க்³த்⁴ரீ ।
விக்ஷேபஹந்த்ரீ த்ரிகு³ணாதிரிக்தா ஸம்விந்மயீ மே ப⁴வது ப்ரஸந்நா ॥ 3॥
அஶேஷவாக்³ஜாட்³யதமோபஹந்த்ரீ நவம் நவம் ஸ்பஷ்டஸுவாக்ப்ரதா³த்ரீ ।
மமைவ ஜிஹ்வாக்³ரஸுரங்க³நர்தகீ ஸம்விந்மயீ மே ப⁴வது ப்ரஸந்நா ॥ 4॥
மாதா-பிதா த்வம் கு³ரு:ஸத்³க³தி:ஶ்ரீஸ்த்வமேவ ஸஞ்ஜீவநஹேதுபூ⁴தா ।
அந்யம் ந மந்யே ஜக³தே³கநாதே² த்வமேவ ஸம்விந் மம தே³வி ஸர்வம் ॥ 5॥
இதி ஸம்வித்ப்ரஸாத³ஸ்தோத்ரம் ஸம்பூர்ணம் ।

